Талшық ауылдық округі әкімінің 2010 жыл бойынша әлуеметтік-экономикалық дамуы туралы қорытынды

есебі


2010 жылы Талшық ауылдық округінің әлеуметтік-экономикалық даму мақсаттарын іске асыруда 2010 жылғы 29 қаңтардағы Қазақстан Республикасының Президенті Н.А.Назарбаевтің Қазақстан халқына «Жаңа оңжылдық - Жаңа экономикалық өрлеу - Қазақстанның жаңа мүмкіндіктері» атты Жолдауы негіз болды. 

Ауылдық округ аппараты жұмысының ең басты талаптары әлеуметтік шараларды іске асыру және тұрғындардың әлеуметтік тұрмыс деңгейін жақсартуға бағытталған. Сонымен қатар кіші және орта бизнесті дамыта отырып, оның мемлекет және халық алдындағы әлеуметтік жауапкершілігін күшейтуді іске асыру болып табылады.  

Талшық ауылдық округі барлығы 5262 тұрғыны бар Талшық,Қазан,Үлгілі және Тұғыржап елді мекенді қамтиды, соның ішінде  Талшық ауылында 4067 адам, Қазан ауылында 545 адам, Үлгілі ауылында 503 адам және Тұғыржап ауылында 147 адам қоныстанған. Ауылдық округі дамуының басты бағыттары - ауыл шаруашылық,  өнеркәсіп, көлік және байланыс, құрылыс пен қаржы саласы.  


Ауыл шаруашылығындағы пайдаланатын жердің алқабы 118478 га, соның ішінде егін егетін жердің көлемі  36859 га. 

Округ бойынша 56 шаруашылық субъектісі жұмыс атқарып жатыр, оның ішіндегі 3 кәсіпорын, 3 ЖШС, 48 шаруашылық және фермерлік қожалықтар бар. 

Барлық кіші және орта бизнестің саны -115. Ең үлкендері:«Колос-юг», «Сүт», «Алты алаш» ЖШС-тері, «Нан», «Жаслан», «Әлім»,  «Зерно» шаруашылық қожалықтары және т.б. 

Округтегі барлық шаруашылық құрылымдарының жақсы жұмыс атқаруы нәтижесінде және егін жинау кезіндегі барлық агротехнологиялардың дұрыс қолдануына байланысты округ бойынша 19 мың 347 га алқаптан орташа 10 центнерден 19495 тонна өнім жиналды.  
Округ жарнашыларына үлесақылар толықтай берілді. Округтегі агрошаруашылықтарында жалақы төлеу бойынша қарыздар жоқ. Экономикалық сектордағы орта айлық жалақысының төлемі - 29955 теңгені құрайды.

Мал шаруашылықпен айналысатын жеке кожалықтардың бәрі  қысқы мерзіміне толық 100 пайызға дайын. Шөп, сабан және азық жинау жұмыстарымен 18 жеке шаруа қожалықтары айналысқан болатын. Округті отынмен қамтамасыз ету бойынша 5 бригада жұмыс жасайды. Тұрғындар үшін ағаш мәселесі толық шешілген. 

 
Ақжар ауданында «Жол картасы» бағдарламасы бойынша 2010 жылы 7 жоба бойынша күрделі жөндеу жұмыстары жүргізілген болса, оның ішінде 5-уі Талшық ауылдық округінде жүзеге асырылды. 


Айтылған «Жол картасы» әлеуметтік бағдарламасы бойынша «Дорожник ашық аспан» жауапкершілігі шектеулі серіктестігі Талшық селосының ішкі жолдарын ағымды жөндеу жүргізіп және  ретке келтірілді. Ауыл ішінде жалпы ұзындығы 7,4 км болатын жолдардың 2617 шаршы метріне жөндеу жүргізіліп, осы мақсатқа 10 млн. теңге жұмсалды. Темір жолдан бастап аудандық орталық ауруханаға дейін жалпы ұзындығы 1000 метрге тең жаяу жүргіншілер жолы  салынды. 


Талшық орта мектебінде 8 млн. 460 мыңға теңгеге жөндеу жұмыстары жүргізіліп, ғимараттың 60 терезесі ауыстырылды. Қазан орта мектебінде жалпы көлемі 4 млн. 766 мың теңге сомасына мектеп ғимаратының төбесі және спорттық залына жөндеу жұмыстары жасалды. Балалар мен жасөспірімдер спорт мектебінің күрес залына Жол картасы бойынша 6 млн. 300 мың теңге қаражатына жөндеу жұмыстары орындалды. Жөндеу барысында электр сымдарын ауыстыру және қабырғаны тегістеу жұмыстары орындалды.


Осымен қатар Талшық ауылында (Бестерек) су құбыры жүйесінің қайта жөндеу бойынша 3913 метр құбырға жөндеу жүргізіліп, 22 өрт гидранттарымен қоса, 21 су өткізгіш колонкалар орнатылды.


Талшық селосындағы жанұялық жатаханасына ерекше назар бөлініп, 86 шаршы метрге 3 млн.734 мың теңгеге жөндеу жұмыстары өткізілді. 


Осыған орай Талшық селосындағы теміржол бойындағы иесіз дүкен ғимаратын қайта жөндеу арқылы автостанция салу жұмысына облыстық және аудандық бюджеттен 13 млн. 370 мың теңге қаражат бөлініп құрылыс жұмысы қарқынды жүргізілуде.


Жарықтандыру жұмыстары «Эс-монтаж» жауапкершілігі шектеулі серіктестігімен 2 млн. 495 мың теңгеге тең «Электожарық линиясын құру туралы» келісімшарт жасау негізіне С.Мұқанов, Жеңіс, Кеңесары, мен Бестерек ауылында толық 100 пайызға жабдықталды. Осы қатарда Үлгілі, Қазан, Тұғыржап селоларында 10 шамнан орналастырылды. 


Жол картасының «Жастар тәжірибесі» бағдарламасы арқылы жоғары және орта оқу орындарының 44 түлегі жұмысқа орналасты.


Жұмыспен қамту бағдарламасы бойынша 341 адам жұмыспен қамтылды, 145 тұрақты жұмыс орны құрылды. Бұл жоспар 100 пайыз орындалды. 


Жалпы қоғамдық жұмыстарға жұмыссыз отырған азаматтар белсеңді шақырылады. Жыл бойы жұмысқа 78 адам шақырылды, биыл соның ішінен қазіргі уақытта 21 адам жұмыс атқаруда. 


Округте аз қамтылған азаматтарға әлеуметтік көмек көрсетіледі. 

52 отбасындағы 205 адамға жыл бойы жалпы сомасы 2 млн. 440 мың теңгені құрайтын әлеуметтік көмек төленді, оның ішінде Талшық ауылында 28 отбасы немесе 106 алушы, Қазан селосында 17 отбасы немесе 62 алушы, Үлгілі селосында 7 отбасы немесе 37 алушыға көмек көрсетілген. 18 жасқа дейінгі балаларға көрсетілетін әлеуметтік жәрдемақы бойынша округтегі 152 отбасындағы 367 алушы балаларға     4 млн. 477 мың 687 теңге әлеуметтік көмек қаражаты берілді. 

Көпбалалы, аз қамтылған отбасы мүшелеріне және округтегі жалғыз тұратын азаматтарға 80 қап ұн, 60 тонна көмір мен 40 тонна азық бөлініп таратылып берілді. 


Талшық селосындағы «Уют» дүкенінде («Искаков» ЖК) әлеуметтік дүкен және аудандық орталық ауруханада әлеуметтік дәріхана жұмыс істеуде. Осында аз қамтылған отбасыларға азық түлік және қажетті дәрілер  5 пайыз жеңілдікпен беріледі. Округ бойынша мұндай отбасылардың саны – 50.

Солтүстік Қазақстан облысы бойынша бала туу деңгейін дамыту бағдарламасын іске асыру мақсатында «Ұрпақ қоры» арқылы 2 көпбалалы жанұяларға облыстық бюджетінен 2 млн.260 мың теңгеге тең әлеуметтік көмек депозитке салынды. Бұл Мадигажи  Аграв  және Баймуханбет Бибигүлдің отбасы мен Мұқаев Сұнғат Бақытұлы және Мұқаева Бағдат Мәжкенқызының отбасылары.

Қарттар мен мүгедектерге арналған айлықтарды өткізу негізінде қайырымдылық акциялары өткізіліп, 631 адам шақырылып, 1 млн.128 теңге қаражат бөлінді. «Мектепке жол» акциясы арқылы аз қамтылған отбасыларының 70 балаға көмек берілді. Округте қайырымдылық акциялары жиі өткізіледі.


Жұмыспен қамту және әлеуметтік бағдарламалар бөлімі арқылы ауылдық округінің 3 азаматына кіші және орта бизнесті дамыту үшін шағын несие берілді. «Ауыл шаруашылығын қаржылай қолдау қоры» арқылы мал шаруашылығын дамыту мақсатын іске асыру үшін несие берілуде. Берілген несие арқылы (2 млн.теңге) округте 7 адам өздерінің қосалқы шаруаларын кеңейтуде.


Микронесиелік ұйымдар арқылы 29 алушыларға 10 млн.980 мың қаражат берілді. Оның ішінде: «Даяна кредит» ЖШС-і, «Талшик 2007»  ЖШС-імен 118 алушыларға 7 млн 898 мың.теңге берілді.
Құқық бұзұшылық пен қылмыстық профилактикалық бағдарламаны іске асыру үшін округте жоспарлы жұмыс орындалып жатыр. Ауылдық округтегі қоғамдық жұмыс учаскейлік полицияларымен бірге жүргізіледі. Азаматтардан түскен өтініштер қарастырылып, жасөспірімдермен жұмыс жүргізіледі. Сонымен қатар, бұл жұмысқа ардагерлер кеңесі, Әйелдер кеңесі және «Жастар үні» жастар қоғамдық бірлестігі белсенді қатысады. 

Округте көгаландыру мен абаттандыру және тазалау бойынша біраз жұмыстар іске асырылуда. Бұл мақсатқа округ бойынша 2 млн. 600 мың теңге қаражат бөлініп игерілді. 

Ұлы Отан Соғысының 65 жылдығына арналған шара барысында әр ауылдағы Жеңіс бақтарына ағымдағы жөндеу жұмыстары жүргізілді. 
Целинная көшесінде гүлдендіру жұмысы өткен жылы қарқынды жүргізілді. Орталықтағы 22 гүлзарларға 27 мың дана гүл түптері отырғызылып Талшық селосының орталық алаңына сән беріп тұрды. Шығыс күнтізбесін білдіретін 12 циклді жануар тас бейнелері салынды.  
«Тәуелсіздік» бағының территориясында 180 түп ағаш отырғызылды, Вокзал көшесінде 80 шырша отырғызылып, Вокзал, Целинный, Абылай хан көшелерінде 760 сәндік және металды дуалдары боялынды. 

Талшық селосындағы орталық алаңыңдағы сәндіктерге жөндеу жұмыстары өткізіліп, 4 композициялық ту орналастырған.

Осымен қатар Талшық селосындағы орталық алаңда демеушілік қаражатының көмегімен С.Сәдуақасов атындағы тарихи-өлкетану мұражайы салынып, Жеңіс көшесінде ауған сарбаздарына арналған  ескерткіш салынды.

Қоқыс төгетін жер ретке келтірілді. Оның ішіндегі 6-уы жойылды. Арнайы бригада құрылып қаңғыбас иттер мен мысықтарды жою  мақсатына 140 мың теңге бөлініп, толық игерілді.

«Жас Отан» Жастар қанатымен Шат өзенінің территориясының  жинау жұмыстары өткізілді. 

Ауылдық округі әкімінің аппараты мамандары село тұрғындарына бақшалардың қажеттілігі жайлы түсіндірме жұмыстарын өткізді. 

Жергілікті салық жинау тапсырмасы округ бойынша жалпы 110 пайызға орындалды, оның ішінде мүлік салығы бойынша 225 мың 575  теңге жиналып, жоспар 140 %-ға, жер салығы 198 мың 797 теңге немесе  109 % , мүлік салығы 1 млн. 886 мың 359 теңге немесе 104 % орындалды. Бір жолғы талонның орындалу пайызы 100%.

  2010 жылы  «Искаков» ЖК «Думан» дәмханасы кеңейтілді,  «Мейрамов» ЖК  «Назар» атты асханасы ашылды. 

Жол жүру қызметін атқаратын көліктер саны көбеюде.
Талшық ауылдық округінде көтерме және бөлшек саудасы жақсы дамыған: 42 дүкен, 7 бар-дәмхана,  4 дәріхана, оның ішінде біреуі әлеуметтік жеңілдіктер көрсетуде. 1 – ветеринарлық дәріхана, 1 типография, 2 фотосалон, 2 авто жөндеу станция, 2 авто и 1 газ толтыру станциялары, қосалқы көлік заттары дүкені,  қонақ үй, 2 микро несие беретін ұйым, 17 нысан автокөлік қызметін атқаруда.
Округтегі дүкендерінің бағалары алушылар үшін қолайлы, ай сайын ауылдық оукругі аппаратының мамандарымен мониторинг жүргізіледі.

Талшық ауылдық округінің әлеуметтік – экономикалық дамыту негізінде 2011 жылы Вокзал көшесіндегі 18 пәтерлі үйге балабақша ашу үшін 30 млн. теңге қаражатына жөндеу жұмыс орындау жоспарлануда.

2011 жылы округте абаттандыру мен көгаландандыру жұмыстары жалғастырылатын болады. Бұл мақсаттарға аудандық бюджеттен 3 млн. 250 мың теңге бөлінді.  
Биылғы жылы Талшық селосында өнер мектебін ашу үшін жобалық сметалық құжаттары дайындалуда және көктемде гүл көшетімен қамтамасыз ететін үлкен жылыжай ашу жұмысы басталатын болады. 
Ауылдық округі әкімінің аппаратының жұмысы әрі қарай округтің әлеуметтік-экономикалық деңгейін дамытуға бағытталады. Оның ішінде, кіші және орта бизнестің гүлденуі үшін бар ынта-жігерімізді жұмсайтын боламыз.  
